
Annotasiya: Ushbu maqolada qishloq xo‘jalik hayvonlarini ekto parazitlariga ta’sir qiluvchi 

Pest KiL preparatining zaxarlilik darajasini  quyonlar organizmiga ta’sir qilish mexanizmini 

o‘rganish hamda ekto parazitlarga qarshi kurashishda ushbu vositalarning quyonlar organizmida 

salbiy oqibatlarini va o‘ldiruvchi dozasi o‘rganilganligi to‘g‘risida ma’lumotlar  bayon qilingam.  

Аннатация. В данной статье изучен уровень токсичности препарата Пест КиЛ, 

воздействующего на эктопаразитов сельскохозяйственных животных, механизм его 

воздействия на организм кроликов, а также негативные последствия действия этих средств 

на организм кроликов при борьбе с ними. против эктопаразитов и изучены сведения о 

летальной дозе. 

Summary. This article examines the level of toxicity of the drug Pest KiL, which affects 

ectoparasites of farm animals, the mechanism of its effect on the body of rabbits, as well as the 

negative consequences of the action of these drugs on the body of rabbits when fighting them.  

against ectoparasites and information about the lethal dose has been studied. 

Kalit so‘zlar: insektitsid, peritroit, letal doza, alkotoksikologiya farmotoksikologiya, pest kill, 

fipronil, o‘ldiruvchi doza. 

Respublika aholisini muntazam ravishda sifatli chorva mahsulotlari bilan ta’minlash hammda 

veterinariya sohasini rivojlantirish va amaliyotga tadbiq etish dolzarb vazifalardan biri  bo‘lib 

hisoblanadi. Qishloq xo‘jaligining barcha sohalari qatori chorvachilikni rivojlantirish, aholini 

yuqori, sifatli chorva mahsulotlari va sanoatni xom ashyo bilan yetarli darajada ta’minlash hozirgi 

davrning dolzarb talabidir. Sohani rivojlantirishning asosiy omillaridan biri – mustahkam oziqa 

bazasini yaratish, chorva mollari zotini yaxshilash, hamda chorvachilik texnologiyasini 

takomillashtirib borishdan iborat. 

Respublikamizda, hozirgi paytda o‘simlik va hayvonlarni zararkunanda va kasalliklardan 

himoya qilishda pestitsidlar guruhiga mansub «Sun’iy piretroidlar» asosiy o‘rinni egallaydi. 

Piretroidlar o‘zining kam zaharliligi hamda tashqi muhitda tezda parchalanib ketishligi bilan ajralib 

turadi. Zamonaviy pestitsidlarni chorvachilik va veterinariya sohasida xavfsiz qo‘llanilishiga 

qaratilgan chora-tadbirlarni amalga oshirish orqali ekologik toza oziq-ovqat mahsulotlarini ishlab 

chiqarishga erishish mumkin. 

Biroq jaxon chorvachiligi amaliyotida mahsuldor hayvonlar va parrandalar orasida ushbu 

piretroidli preparatlardan o‘tkir hamda surunkali zaharlanish holatlari uchrab turibdi. Mazkur 

holatlarni oldini olish hamda ularga qarshi kurashda, mavjud bo‘lgan an’anaviy diagnostika usullari 

hamda umumiy davolash tadbirlarini takomillashtirish xususan piretroidlarni xavfliligini hisobga 

olgan holda, asosiy e’tiborni chorvachilikdagi – go‘sht, sut, tuxum mahsulotlari sifatiga e’tibor 

qaratish lozim. Chunki bunday mahsulotlar tarkibida preparatlar qoldig‘ining bo‘lishi, 

iste’molchilar salomatligiga jiddiy zarar yetkazishi mumkin. Shu tufayli sun’iy piretroidlarning 

o‘ziga xos xususiyatlarini har tomonlama, atroflicha tadqiq etish o‘ta muhim va dolzarb bo‘lib 

hisoblanadi. 

Piretroid (insektitsid guruhi) bo‘lgan preparatlar hayvonlarning ektoparazitlariga qarshi 

ishlatishda bezararligini hamda ularning organizmiga toksik ta’sirini o‘rganish muhim vazifalardan 

biridir. Shuni aniqlash lozimki Pest Kill piretroiti hayvonlarning ekto parazitlariga qarshi 

ishlatilmoqda, lekin ularning toksikologik xususiyatlari o‘rganilmaganligi sababli ularni 

laboratoriya hayvonlariga qo‘llab bezararligini aniqlash va LD (o‘ldiruvchi doza) me’yorini 

ko‘rsatish muhim vazifa hisoblanadi.  

Veterinariya toksikologiyasi bir necha xil bo‘limlardan iborat bo‘lib shu zayinda 

pestitsidlardan zaharlanish o‘ziga xos jiddiy ichki yuqumsiz kasalliklarni keltirib chiqaradi.  Ba’zida 

shunday zaharlanishlar mavjud bo‘ladiki organizimda me’yoridan ortiq dorilarni qo‘llash natijasida 

kuzatiladigan ichki intoksikatsiyani keltirib chiqaradi. 

Veterinariya ilmiy-tadqiqot institutining toksikologiya  va terapiya laboratoriyasida 

tajribalar o‘tkazish jarayonida veterinariya fani va amaliyotida keng qo‘llaniladigan toksikologik 

usullaridan foydalanildi. 

PestKiL preparatining taxminiy zaharliliklari dastlab 15 bosh 5 ta bir xil (3 boshdan) bo‘lingan 

quyonlarda aniqlandi. 

Buning uchun birinchi guruh quyonlariga og‘iz orqali faol ta’sir qiluvchi modda hisobida 

(fibronil) PestKiL preparati 50 mg/kgdan yuborildi. Bundan keyingi guruhlar quyonlarga PestKiL 

preparati 30; 40; 50 va 60 mg/kgdan yuborildi. PestKiL preparati bilan zaharlangan hayvonlarda 

klinik belgilari kuzatib borildi.  

Pest Kill  piretroidining zaharlilik darajalari va uning quyonlar organizmga ta’sir qilish 

mexanizmi. 

Pest Killning taqminiy zaharliliklari dastlab 15 bosh 5 ta bir xil (3 boshdan) bo‘lingan 

quyonlarda aniqlandi. 

Buning uchun birinchi guruh quyonlariga og‘iz orqali faol ta’sir qiluvchi modda hisobida 

Pest Kill  25 mg/kgdan yuborildi. Bundan keyingi guruhlar quyonlarga Pest Kill 30; 40; 50 va 60 

mg/kgdan yuborildi. 

Pest Kill ta’sir qiluvchi modda hisobida 60 mg/kg qabul qilgan quyonlarda 35-40 minut 

o‘tgach zaharlanishning dastlabki belgilari paydo bo‘ldi. Avval ular bezovtalandi, yurak urushi va 

nafas olishi tezlashdi. Pest Killni yuborgandan keyin 2-2,5 soat o‘tgach ularning ishtahasi pasaydi 

og‘zidan so‘lak, ko‘zidan yosh kela boshladi, nafas olishi og‘irlashdi. 

Pest Kill 50 mg/kg qabul qilgan quyonlarda zaharlanish belgilari 2 soatdan keyin paydo 

bo‘la boshladi. 

Quyonlarda bezovtalanish, yurak urush va nafas olish  tezlashdi, ko‘rinadigan shilimshiq 

pardalari ko‘kimtir tus oldi. 

Bir kg tirik vazinga 50 va 60 mg/kgdan og‘iz orqali Pest Kill olgan quyonlarda  bir 

sutkadan keyin ishtaha butunlay yo‘qoldi,harakat muvozanati buzildi.  Og‘zidan  so‘lak ko‘zidan 

yosh oqishi kuchaydi. Har xil ta’surotlarga  (tovush, taktil) javob reaksiyasi pasaydi. Ko‘z 

ishlimshiq pardalari qizardi. 

Pest Kill 60 mg/kg qabul qilgan quyonlarning uchalasi ham 50mg/kg preparat olgan 

quyonlarning bir boshi bir sutkadan keyin halok bo‘ldi.  

Bir kg tirik vazinga 25, 30, 40 mg/kg Pest Kill og‘iz orqali yuborilgan quyonlarda 

zaharlanish belgilari 8-10 soat o‘tgach paydo bo‘la boshladi. Ammo zaharlanish belgilari bir kg tirik 

vaznga 50 va 60 mg/kgdan preparat yuborilgan quyonlardagiga qaraganda ancha yengil namoyon 

bo‘ldi. 

Pest Kill bilan zaharlangan hayvonlarda klinik belgilar kech paydo bo‘ldi va yengil o‘tdi. 

Pest Kill bilan zaharlangan hayvonlarda ko‘z qorachig‘ining ahvoli deyarli o‘zgarmadi. Bu hol Pest 

Kill piretroidining antixolinesteraza xususiyati ancha past ekanligidan dalolat beradi. 

Bir kg tirik vazinga 250 mg Alfa-Shakti olgan quyonlarda zaharlanishning asosiy belgilari 

8-10 soatdan keyin pastroq darajada namayon bo‘ldi va ikkala quyon ham tirik qoldi. 

Bir kg tirik vazinga 30 mgdan Pest Kill qabul qilgan quyonlarda ham zaharlanishning 

klinik belgilari ancha yengil o‘tdi, ammo 1 bosh quyon halok bo‘ldi. 

 O‘n kunlik kuzatuv davomida 1 kg tirik vaznga 40 mg Pest Kill berilgan 2 bosh 

quyonlarda  zaharlanish belgilari ancha og‘ir o‘tdi va ularning bir boshi halok bo‘ldi. 

Shunday qilib dastlabki tekshirishlar Pest Killning halokat chaqirmaydigan dozasi (LD0)  

faol ta’sir qiluvchi modda hisobida taxminiy 25 mg/kg, absolyut halokat chaqiruvchi dozasi esa 60 

mg/kg ga tengligi aniqlandi.Shundan keyin Pest Kill piretroidining zaharlilik kategoriyalari 15 bosh 

3 bir xil guruhga bo‘lingan quyonlarda aniqlandi.( jadval № 1) 

Pest kill piretroidining zaharliligini   o‘rganish 

(Jadval № 1) 

Guruhlar Quyonlar 

soni 

Pest kill 

 dozasi mg/kg 

Natija O‘lish foizi 

O‘ldi Tirik qoldi 

1 5 40 1 bosh 4 bosh 20 

2 5 50 3 bosh 2 bosh 40 

3 5 60 4 bosh 1 bosh 80 

Jadval № 1 dan ko‘rinadiki bir kg tirik vazinga ta’sir qiluvchi 40 mg Pest kill olgan 

birinchi guruhning 5 bosh quyonidan 1 boshi o‘ldi va 4boshi tirik qoldi. Bu dozani qabul qilgan 

quyonlarni o‘lishi 20 fiozni tashkil qildi. 

Bir kg tirik vaznga faol ta’sir qiluvchi modda hisobida 50 mg Pest kill olgan ikkinchi 

guruhning 5 bosh quyondan 3 boshi o‘ldi va 2 boshi tirik qoldi. Bu guruhda o‘lish 40 foizni tashkil 

qildi. Bir kg tirik vaznga faol ta’sir qiluvchi modda hisobida 60 mg Pest kill olgan uchinchi 

guruhning 5 bosh quyondan 4 boshi o‘ldi va 1 boshi tirik qoldi. Bu guruhda o‘lish 80 foizni tashkil 

qildi.Olingan ma’lumotlarni N.M.Shtabskiy usuli yordamida statistik ishlash natijasida Pest killning 

quyidagi zaharlilik kategoriyalari aniqlandi.  

(LD0)  - 25 mg/kg 

(LD16) - 24 mg/kg   

(LD50) - 32 mg/kg   

(LD84) - 41 mg/kg   

(LD100) - 60 mg/kg  

Olingan natijalar shuni ko‘rsatadiki Pest kill piretroidi xalqaro qabul qilingan 

klassifikatsiya bo‘yicha o‘rta zaharli pestitsidlar guruhiga kiradi chunki uning o‘rtacha halokat 

chaqiruvchi dozasi 20 mg/kg dan 100 mg/kg oralig‘ida bo‘ldi. 

Tekshirishlarda  PestKiL preparatining halokat chaqirmaydigan minimal dozasi (LD0)  faol 

ta’sir qiluvchi modda hisobida  20 mg/kg va absolyut halokat chaqiruvchi dozasi 60 mg/kg ga 

tengligi aniqlandi. 

Xulosa. Xulosa qilib shuni takidlash joizki qishloq xo‘jalik sohasiga keladigan iqtisodiy 

zararni bartaraf qilish zarur. Bu borada esa qishloq xo‘jalik hayvonlarini ekto parazitlarga qarshi 

kurashishda peritroitlardan to‘g‘ri foydalanish zaxarlangan hayvonlarga birinchi yordam ko‘rsatish 

zaxarlanishini o‘z vaqtida oldini olish  hamda ularga qarshi kurashda, mavjud bo‘lgan an’anaviy 

diagnostika usullari hamda umumiy davolash tadbirlarini takomillashtirish xususan piretroidlarni 

xavfliligini hisobga olgan holda, asosiy e’tiborni chorvachilikdagi – go‘sht, sut, tuxum mahsulotlari 

sifatiga qaratish lozim. Chunki bunday mahsulotlar tarkibida preparatlar qoldiq miqdorlarini 

bo‘lishi, iste’molchilar salomatligiga zarar yetkazishi mumkin.  

